7 класс.                                     Дәрес № 5 / 1.                                     Үткәрү вакыты   ________
Тема:                                  Матдә төзелеше.

                                               Молекулалар.
Максат: 1. Матдәнең молекуляр  төзелешен аңлату, молекулаларның зурлыкларын күзаллау.
                2. Тәҗрибәләр ярдәмендә укучыларның фикерләү сәләтен үстерү.

                3. Табигать законнарын ачуда кешенең аң дәрәҗәсе зур булуын раслау, белемгә  

                      омтылыш тәрбияләү
Дәрес тибы: яңа материалны аңлату.

Җиһазлау:    шар белән боҗра, штатив, трубкалы колба, спиртовка, буяу, өч химик стакан.
Дәрес барышы.

I. Актуальләштерү. 

1. Физиканың тормышта куллануына мисаллар китерегез.

2. Физика фәненә зур өлеш керткән нинди галимнәрне беләсез?

3. Ни өчен физика – техниканың нигезе булып тора?  

II. Яңа материалны аңлату.

1. Җисемнәрнең үзлекләре. (Грек галиме Демокрит фикере.)

2. Тәҗрибәләр ярдәмендә матдә төзелешен ачыклау.

1) шарны боҗра аркылы үткәрү, җылытканда каты җисемнәр киңәя.
                  2) колбага салынган сыеклыкны спиртовка ярдәмендә җылыту.                   

3.  Күренешләрне аңлату, нәтиҗә ясау.
Матдәләр бер-берсеннән берникадәр ераклыкта урнашкан аерым кисәкчекләрдән торалар.
4. Матдә кисәкчекләренең бик кечкенә булуын раслаучы тәҗрибә. (сулы савытта кечкенә генә буяу бөртеге эретәбез һәм чиста су өстәп савытларга бүләбез).
 Молекулага билгеләмә бирү.

Матдәнең молекуласы – шул матдәнең бик кечкенә кисәкчеге ул.

5. Молекулаларның зурлыкларын күзаллау.

6. Бер үк матдә молекуласының бердәй булуын раслау.

( боз, су, пар).

7. Атомга билгеләмә бирү.

Материя → матдә → кисәкчек → молекула → атом →
Физкульт минут

III. Материалны ныгыту.

1. Мәсьәләләр чишү.

1. Ни өчен тәмле духи исе ерактан ук сизелә?
2. Ни өчен төсле киемнәрне, ак киемнәр белән бергә юарга кушмыйлар?

3. Җылыда рельсларның озынаюы, ә суыкта кыскаруы нәрсә белән аңлатыла?

4. Л. №41,43, 40, 44.

IV. Өйгә эш.

§ 7,8 укырга, сорауларга телдән җавап бирү. Л. № 53,  54,  42*
V. Йомгаклау.

Дәрестән үзегез өчен нәрсәләр белдегез?
Бу дәрес сезгә файдалы булдымы?
7 класс.                                     Дәрес №. 6 / 2.                                    Үткәрү вакыты   ________
                                            Лаборатор эш №2

Тема:                       Кечкенә җисемнәрнең үлчәмнәрен табу.
Максат: 1.  Рәтләр ысулы белән үлчәргә өйрәнү.

                2.  Мөстәкыйльлеккә, төгәллеккә, пөхтәлеккә өндәү, эшкә нәтиҗә ясарга өйрәтү,  

                     үзара ярдәмләшү сыйфатлары тәрбияләү.
Дәрес тибы: лаборатор эш.

Җиһазлау:    линейка, ядрә (аки борчак), энә, җеп, металл чыбык.
Дәрес барышы.

I.  Актуальләштерү. 

1. Матдәләр нәрсәләрдән тора? Нинди тәҗрибәләр белән раслап була?
2. Нәрсә ул молекула?  Молекулаларның үлчәмнәре турында сез нәрсәләр беләсез?

3. Кечкенә җисемнәрнең үлчәмнәрен ничек үлчәп була?

II. Яңа материалны аңлату.

Лаборатор эш тәртибе.
1.   Линейкага  тидереп, бер рәткә берничә (20-25данә) борчак тезәбез. Рәтнең озынлыгын үлчибез дә бер борчакның диаметрын исәпләп чыгарабыз.

2. Шул ук ысул белән җеп, бакыр яки бүтән йомшак металл чыбыкны карандашка урап, аның диаметрын табабыз.

3.   Фоторәсемнән карап, рәтләр ысулы белән молекуланың диаметрын табабыз

4. Барлык тәҗрибәләрнең мәгълүматларын һәм табылган нәтиҗәләрне таблицага язабыз.

	Тәҗрибә №
	Бер рәттәге кисәкчекләр саны
	Рәтнең озынлыгы, мм
	Бер кисәкчекнең үлчәме, мм

	1. ( борчак)
	
	
	

	2. ( металл чыбык )
	
	
	

	3. ( җеп )
	
	
	

	4. ( молекула )
	
	
	фоторәсемдә
	чынбарлыктагы үлчәме

	
	
	
	
	


5. Нәтиҗә язабыз. 
Дәфтәрләрне җыябыз.

Физкульт минут

III. Материалны ныгыту.

1.  Мәсьәләләр чишү.

    1.  Чәчнең диаметрын ничек үлчәп була. ( рәтләр ысулы)
Микрометр ярдәмендә чәчнең диаметрын үлчәү.

    2. Л. № 48, 49, 50-52.
IV. Өйгә эш.

Җепнең яки мәк орлыгының диаметрын билгеләү.
Л. № 23, 34

V. Йомгаклау.

Бу лаборатор эштә сез нәрсә белдегез?
Алдагы тормышта бу сезгә кирәк булырмы?

7 класс.                                     Дәрес №  7 / 3.                                   Үткәрү вакыты   ________
Тема:                 Газларда, сыеклык һәм каты җисемнәрдә диффузия.

Максат: 1.  Газларда, сыеклык һәм каты җисемнәрдә диффузия бару күренешен аңлату.

                2.  Табигатьтә һәм тормышта диффузия  күренешенә мисаллар китерү, анализлау.

                3. Физик тәҗрибәләргә нигезләнеп, укучыларның фикерләү, күзаллау сәләтен 
                    үстерү.
Дәрес тибы: камбинированный.

Җиһазлау:    химик стаканнар, бакыр купоросы белән пробирка, җылы су белән стакан 
Дәрес барышы.

I.  Актуальләштерү. 

1. Өй эшләрен тикшерү. (Җепнең диаметры күпме?)

2. Матдәне төзүче кисәкчекләрне ничек атыйлар? Су молекуласы нинди кисәкчекләрдән тора?

3. Бүлмәгә ислемай яки нафталин кертеп куйсаң, бераздан аның исе бөтен бүлмәгә тарала. Бу процесс ничек бара? Ни өчен тиз генә таралмый?  

II. Яңа материалны аңлату.

1. Тәҗрибә. 

· Ислемай ачу, диффузия
· Чиста суга чәй яки марганцовка кисәге салу.

Нәтиҗә ясау. Барлык җисемнәрнең дә молекулалары бертуктаусыз тәртипсез хәрәкәт итеп торалар.
2. Диффузиягә билгеләмә бирү.

Бер матдә молекулаларының икенчесенең молекулалары арасына үтеп керп аралашу күренешен диффузия дип атыйлар.
3. Диффузия күренешенә мисаллар һәм тәҗрибәләр:
· диффузия газларда,

· диффузия сыеклыкларда,

· диффузия каты җисемнәрдә.

4. Диффузия күренеше көнкүрештә,  һәм техникада. ( Видеофрагмент).

            5. Диффузия сәламәтлек сагында.
6. Ни өчен кешегә физик күнегүләр ясарга кирәк?
Физкульт минут.
III. Материалны ныгыту.

1. § 9 сорауларга җавап бирү.

2. Мәсьәләләр чишү.

    1. Аш тозлы булса, ничек тозын киметергә?
    2. Кыяр нинди температурадагы суда тизрәк тозлана?

    3.  Л. № 57 – 64 
IV. Өйгә эш.

§ 9 укырга, сорауларга телдән җавап бирү.
2 нче бирем (1), Л. № 66

Өстәмә уку өчен материал. 172 бит §1. Броун хәрәкәте.

V. Йомгаклау.

Дәрестән сез үзегез өчен нинди кирәкле мәгълүмат алдыгыз?

7 класс.                                     Дәрес № 8 / 4.                                   Үткәрү вакыты   ________
Тема:                           Молекулаларның үзара тартылуы һәм этелүе.

Максат: 1.  Молекулалар арасында үзара тартылу һәм этелү көчләре барлыгын исбатлау.
                2.  Күзаллау һәм фикерләү сәләтен үстерү, фәнгә кызыксыну уяту.

                3.  Табигатьтәге, тормыштагы күренешләргә аңлатма бирергә һәм нәтиҗәләр ясарга  

                      өйрәнү.
Дәрес тибы: комбинированный.

Җиһазлау:    ике кургаш цилиндр, пыяла пластинкалар, шәм, спиртовка, акбур, сулы савыт, 

                     пружиналы динамометр, керосин, пластилин, кәгазь тасмалар.
Дәрес барышы.

I.  Актуальләштерү. 

1.   Яшелчәләрне һәм башка продуктларны тозлау нинди күренешкә нигезләнгән? Процессны аңлатырга.
2.  Диффузия нинди җисемнәрдә  тизрәк бара? 

3. Броун хәрәкәте нинди хәрәкәт ул?

4. Әгәр барлык җисемнәр дә молекулалар һәм атомнардан тора икән, ни өчен каты җисемнәр аерым атом һәм молекулаларга таралып китмиләр?

II. Яңа материалны аңлату.

1. Молекулалар арасында тартылу  барлыгын тәҗрибәләр ярдәмендә раслау.

· кургаш цилиндрларның ябышуы,
· ике пыяла кисәген җылытып ябыштыру.

· Ни өчен пластилин кисәге ябыша, ә сындырган акбур кире ябышмый?

Нәтиҗә ясау. Молекулалар ( атомнар ) арасында тартылу белән бер үк вакытт этелү дә бар.

2. Тартылу көченең ераклыкка бәйле булуын аңлату. Мисаллар. (Шәмне ябыштыру.)
3.  Этелү көчләре барлыгын раслау. Мисаллар. (Кысылган җисем турая.)
4. Чылану күренешенә мисаллар китерү, тәҗрибәләр үткәрү, анализлау.
· пыяланы сулы савытка төшереп, динамоматр ярдәмендә күтәрү,

· чыланган кәгазь битләренең ябышуы, 

5. Чыланмау күренешен күзәтү, аңлату.
· Парафинлы яки майлы кәгазь белән тәҗрибәләр.

            6.  Капиллярлар буенча суның күтәрелүен күзәтү.
Физкульт минут.

III. Материалны ныгыту.

1.  Мәсьәләләр чишү.

    1. Тәҗрибә. Шәмне сындырабыз һәм яңадан якын китерәбез. Ни өчен шәм ябышмый?

    2. Тәҗрибә. Шәмнәрнең башларын җылытабыз һәм якын китерәбез. Шәмнәр ни өчен  

             ябыша?
    3.  2 нче күнегү ( 2 ).

    4.  Табигатьтә һәм тормышта чылануга нинди мисаллар китерә аласыз?

    5.  Л. № 70 – 73, 75, 76
IV. Өйгә эш.

§ 10 укырга, сорауларга телдән җавап бирү. 2 нче күнегү ( 1 ), Л. № 74, 80, 83*
V. Йомгаклау.

Сез бүгенге дәрестә нәрсәләр белдегез?

7 класс.                                     Дәрес №  9 / 5.                                    Үткәрү вакыты   ________
Тема:                            Матдәнең өч төрле халәте. 

Каты җисемнәр, сыеклыклар һәм газларның молекуляр төзелешендәге аерымлыклар.
Максат: 1.    Каты, сыек, газ халәтендәге җисемнәрнең үзлекләрен матдәнең молекуляр 

                     төзелешенә нигезләнеп аңлату.
                2.  Тәҗрибәләр ясарга,  анализларга  һәм  нәтиҗәләр чыгарырга өйрәтү.
                3.  Фәнгә кызыксыну уяту, белемле шәһесләр тәрбияләү.

Дәрес тибы:  комбинированный.
Җиһазлау:  төрле формадагы пластмасс шешәләр, су, мензурка, стакан, каты җисем, туп.  

Дәрес барышы.

I.  Актуальләштерү. 

1. Ни өчен җисем аерым молекулаларга таркалмый? Мисаллар белән расларга.

2. Ни өчен сулыкларның нефть белән пычырануы кошлар өчен зыянлы?

3. Агач кәүсәсеннән су ничек өскә күтәрелә? ( Каен суы ничек барлыкка килә?).
4. Каты җисемнәрнең сыеклыкта чылану һәм чыланмавына мисаллар китерегез.  

II. Яңа материалны аңлату.

1. Матдәләрнең яки суның төрле халәтләре. Мисаллар. ( боз, су, су пары)

2. Газ үзлекләре. Тәҗрибә.

Нәтиҗә. Газларның үз формалары һәм даими күләмнәре юк. Алар савыт формасын алалар һәм үзләренә бирелгән күләмне тулысынча билиләр.

   Газ молекулалары, бер-берсенә тартылмыйча диярлек, барлык юнәлешләрдә дә хәрәкәт итәләр.
3. Сыеклык үзлекләре. Тәҗрибә.

Нәтиҗә. Сыеклыклар үз формаларын җиңел үзгәртәләр, ләкин күләмнәрен саклыйлар.
   Сыеклык молекулалары бер-берсеннән зур ераклыкка китә алмыйлар,  якын урнашкан,  тартылу бар, алар агучан, кысылмыйлар.
4. Каты җисем үзлекләре. Тәҗрибә. 

Нәтиҗә. Каты җисемнең үз формасы һәм күләме бар.

    Каты җисемнәрдә молекулалар ( атомнар ) арасында тартылу көчле, алар  тәртипле урнашкан (кристаллик төзелешле), билгеле бер нокта тирәсендә тирбәләләр.  
Физкульт минут.

III. Материалны ныгыту.

1. § 11 сорауларга җавап бирү.

2. Мәсьәләләр чишү.

    1. Ни өчен һава белән тулы шарны кысу җиңел, ә су белән тулганын кысу авыр?
    2. Бал каты була аламы, ә һава - сыек? Нинди шартларда?

    3. Л. 85 – 94 

IV. Өйгә эш.

§ 11, 12 укырга, сорауларга телдән җавап бирү. 3 нче бирем, Л. № 84.
Кабатлау 1нче бүлек. §7-12.

V. Йомгаклау. Нәтиҗә.
1. Барлык җисемнәр дә молекулалардан тора.

2. Молекулалар тәртипсез рәвештә (хаотик) туктаусыз хәрәкәт итеп торалар.

3. Матдә молекулалары үзара тәэсир итешеп торалар.
7 класс.                                     Дәрес № 10 / 6.                                  Үткәрү вакыты   ________
                         Кабатлау – гомумиләштерү дәресе.

Тема:         “Матдә төзелеше турында башлангыч мәгълүматлар.
Максат: 1.  “Матдә төзелеше” темасын кабатлау – гомумиләштерү, йомгаклау.

                2. Укучыларның белем һәм күнекмәләренә анализ.
Дәрес тибы: кабатлау – гомумиләштерү.

Җиһазлау:   котроль тестлар – 2 вариантта
Дәрес барышы.

I.  Актуальләштерү. 

1. Ни өчен һава шарын җиңел кысып була?

2. Ни өчен сыеклыклар күләмнәрен саклыйлар, ә формаларын җиңел үзгәртәләр?

3. Ни өчен каты җисемнәрнең күләмнәрен һәм формаларын үзгәртеп булмый?   

II. Гомумиләштерү.

 Бирелгән таблицаны тутырырга.

	Матдә халәте
	Молекуляр төзелеше
	Үзлекләре
	Үзлекләренең аңлатмасы

	Газ
	
	
	

	Сыеклык
	
	
	

	Каты җисем
	
	
	


Физкульт минут.

III.  Контроль эш.
        1 вариант.
1.  Нәрсә ул молекула?
2. Газлар нинди үзлекләргә ия?

3. Каты җисемдә молекулалар ничек урнашкан.?

4. Ни өчен су тутырылган савытны кысып булмый?

5. Ни өчен сынган акбур кире ябышмый?

        2 вариант.

1.  Нәрсә ул диффузия?
2.  Сыеклыклар нинди үзлекләргә ия?

3.  Газ молекулалары ничек урнашкан?

4.  Ни өчен металл чыбыкны өзү авыр?

5.  Ни өчен пластилиннар ябыша?

IV. Өйгә эш.

1 нче бүлекне кабатлау
Л. № 65, 67, 77 – 79, 81, 82.

V. Йомгаклау.

 Контроль эшнең җавапларын тикшерү, анализлау.















